Ambasada James Entwistle Ya Tabbatar wa
Nijeriya Da Hadin Kai

Ambasada James Entwistle ne, ke gaisawa da Mataimakin
Gwamnan Jihar Kaduna, Nuhu Audu Bagoda. Idika U.
Onyukwu ne ya dauko hoton.

A bisa ga ci gaba da ziyarar bude idanunsa, Jakadan Kasar Amirka, Ambasada
James Entwistle, na rangadin Nijeriya, tare da bayar da tabbaci ga jama’ar Jihar
Kaduna, cewa, Kasar Amirka, a shirye take, ta hada hannu da Nijeriya, a matsayin
abokan dake aiki tare, a fannoni da dama, ciki har da harkokin ilmi da tsaro, da
kiwon lafiya da dangantakar al’adu da kuma zuba jarurruka.

“Kasar Amirka ba ta zo ba ne, don yin abubuwa ga Nijeriya, amma, don yin
abubuwa tare da Nijeriya, a matsayin abokan dake bayar da gudunmawa irin daya,
domin kyauatata al’amurran duniya,” in ji Ambasada Entwistle, ga Mataimakin
Gwamnan Jihar, Nuhu Audu Bajoga da sauran wakilan majalisar zartaswar Jihar
Kaduna, a ranar 8 ga watan Fabrairu. A lokacin ziyarar, Ambasada Entwistle, ya
fadakar da mataimakin gwamnan cewa, wannan ziyarar, zuwa Kaduna, na daga
cikin manyan tafiye-tafiyensa, zuwa Arewa, wadda kuma za ta dore, har ya zuwa
jihohin Sokoto da Zamfara. “A matsayinsa, na jakadan Kasar Amirka, a Nijeriya,”



Entwistle ya ce, “ zan gudanar da aiki, don tabbatar da dorewa da kuma bunKasar
wannan KwaKkKwaran zumuncin dake tsakanin Kasashen biyu.”

Cikin tawagar jakadan, zuwa Kaduna, akwai darektan harkokin Hukumar BunKasa
Kasashen Duniya, ta Amirka, watau, (USAID), Mike Harvey, da matar jakadan,
Dokta Pam Schmoll, da matar darektan na USAID, Laura Harvey. Ambasada
Entwistle ya kuma sadu da wakilan Hukumar Harkokin Kasuwanci, Tsakanin
Nijeriya da Amirka, reshen Jihar Kaduna, a Karkashin Mataimakin Shugaba, Ayo
Aminu, a ginin hukumar.

Hukumar harkokin kasuwancin ta Nijeriya da Amirka, na da takardar iznin
ingantawa da kuma gudanar da duk wata huldar da ta shafi ‘yan kasuwar Nijeriya,
maza da mata, da kamfanonin Amirka. A 2013, kamfanin Kasar Amirka, mai suna
General Electric, ya samu Lambar Yabon Saye da Sayar da Kayayyakin Kasar
Amirka daga Bankin Saye da Sayarwa dake Yankin Saharar Afrika, ta 2013, kan
sayar da kayayyakin tsabtace ruwa ga kamfanin WATTCCON, wani kamfanin
tsabtace datti, kuma wakili a reshen Jihar ta Kaduna. An karrama kamfanin ne, bisa
ga aikin ginin masana’antar maganin tsabtace ruwan sha, na Sodium Hypochlorite,
ta dubban miliyoyin dolar Amirka, a Kaduna.

Bankin na saye da sayarwa, ya tsaya wa kamfanin na WATTCCON ga samun
rancen dolar Amirka miliyan tara da dubu 500; a lokacin da aka kammala ginin
masana’antar, a wannan shekarar, wanda ake sa ran za ta dauki fiye da Kwararrun
‘yan Nijeriya 50, aiki, da kuma sauran 150, a fakaice.




Ambasada James Entwistle ne (a hannun hagu) da Darektan Hukumar USAID,
Mike Harvey, suke sauraren Babban Darektan Kamfanin WATTCCON, Aliyu
Mamman, a lokacin da yake taror da wakilan Kungiyar Saye da Sayarwar

Nijeriya da Amirka, reshen Jihar Kaduna. Idika Onyukwu ne ya dauko
hoton.

Lokacin da yake jawabi da Ambasada Entwistle, babban darektan kamfanin, na
WATTCCON, Aliyu Maigari Mamman, ya jadadda farin cikinsa, ga jakadan, da
kamfanin na General Electric (GE), da bankin na Ex-Im Bank, da kuma bankin
Fidelity Bank, saboda hada hannu da kamfanin na GE da kuma WATTCCON
“dangane da wannan gagarumin kamfanin, na duniya.” Kamfanin WATTCCON,
na mayar da hankali ne, wajen wadata tsabtataccen ruwan sha, ga fiye da mutane
miliyan 300, a yankin Yammacin Afrika.



